
[bookmark: _Toc67634559]შესავალი
წინამდებარე გზამკვლევი განკუთვნილია დაწესებულების ხელმძღვანელობისთვის და იმუნიზაციის პროცესში ჩართული პირებისთვის ვაქცინაციის პროცესის ორგანიზებისთვის დაწესებულების დონეზე.  
გზამკვლევი განხილულ უნდა იქნეს იმუნიზაციის 2021 წლის 3 თებერვლის 01/11-ნ ბრძანებით
განსაზღვრულ დებულებებთან ერთად. 

[bookmark: _Toc67634560]ასაცრელი კონტინგენტი და რეგისტრაციის პრინციპები
კოვიდ19-ის საწინააღმდეგო ვაქცინაცია ტარდება ეტაპობრივად პრიორიტეტული ჯგუფებისთვის კოვიდ ვაქცინაციის დანერგვის ეროვნული გეგმის შესაბამისად.   
იმუნიზაციის მართვის ელექტრონული მართვის (იმემ) სისტემაში ჩადებულია შესაბამისი ვალიდაციები (პრიორიტეტულ ჯგუფებზე, კოვიდსტატუსზე) რაც ზღუდავს იმ პირების ვაქცინაციას, რომლებიც მიმდიანრე ეტაპზე არ ექვემდებარებიან აცრას.
ასაცრელი პირების დიდი ნაწილს რიგების მართვის ელექტრონული სისტემით წინასწარ ექნება დაჯავშნილი ვაქცინაციის დრო და ადგილი, გარკვეული ნაწილისთვის ხელმისაწვდომი იქნება ამცრელ უბნებზე რეგისტრაცია ე.წ. ცოცხალი რიგით.

[bookmark: _Toc67634561]ორგანიზაციული სტრუქტურა დაწესებულებაში 
[image: ]ბრიგადების რა-ბა განსხვავებულია დაწესებულებებში

[bookmark: _Toc67634562]ჩართული პირების ფუნქციები:
· პროცესის კურატორი - დაწესებულების ადმინისტრაციის წარმომადგენელი: აცრის წარმოებასთან დაკავშირებული მოთხოვნების უზრუნველყოფა (მარაგების, ნარჩენების მართვის ჩათვლით), ვაქცინების უსაფრთხოდ შენახვის უზრუნველყოფა
· ვაქცინაციის პროცესის კურატორი - ადმინისტრაციისგან ნომინირებული პირი (მაგ. ეპიდემიოლოგი სტაციონარში). ვაქცინაციის ბრიგადების კოორდინირება, აცრების წარმოების ტექნიკური გამართულობის უზრუნველყოფა, დღის ბოლოს შესრულებული სამუშაოს შეჯამება, ანგარიშგება  
· მობილიზაციაზე პასუხისმგებელი (დაწესებულების მიერ ნომინირებული პირი): დაწესებულების შიდა პერსონალის აცრის კოორდინირება, რიგების მართვის ზედამხედველობა. 
· მარაგების მართვაზე პასუხისმგებელი: ვაქცინების და სხვა სახარჯი მასალის მიღება, შენახვა, გაცემა, მარაგების მართვის ელექტრონულ მოდულში მუშაობა; ცივი ჯაჭვის მონიტორირება (მაგ. დაწესებულების აფთიაქის, ან სხვა თანამშრომელი შესაბამისი გამოცდილებით)
· ცენტრალური რეგისტრატორი (დაწესებულების მიერ ნომინირებული პირი, არაა სავალდებულო): ასაცრელი პირების იდენტიფიცირება, რეგისტრაცია სისტემაში (დაურეგისტრირებლების რეგისტრაცია, რეგისტრირებულთა იდენტიფიკაცია) და ასაცრელი პირის მიმართვა შესაბამისი ბრიგადისკენ. ამ პოზიციის არსებობა გააადვილებს სამუშაოთა წარმოება იმ დაწესებულებებში, სადაც ერთდროულად მუშაობს რამდენიმე ბრიგადა და მისი ყოლა/ნომინირება დაწესებულების გადაწყვეტილების საგანია
· ამცრელი ბრიგადა: 
· ექიმი: კონსულტაცია (ვაქცინის წინა შეფასების კითხვარის შევსება, ჯანმრთელობის ზოგადი შეფასება, ინფორმირება ვაქცინაციის შესაძლო გვერდით მოვლენებზე) გადაუდებელი დახმარება საჭიროებისას (სპეციალიზაცია: ოჯახის ექიმი, შინაგანი მედიცინის სპეციალისტი, ინფექციონისტი, ალერგოლოგი, ქირურგი). გააფრთხილოს აცრილი პირი აცრისშემდგომი არასასურველი მოვლენების შესახებ, აუხსნას მსუბუქი მოვლენების მართვის პრინციპი და რომელი მოვლენების შემთხვევაში უნდა მიმართოს სამედიცინო მომსახურების მიმწოდებელს.
· ექთანი: ვაქცინის მომზადება ინექციისთვის, ვაქცინის ადმინისტრირება (კვალიფიკაცია: ექთანი ან სხვა სამედიცინო პირი, რომელსაც აქვს ინექციის ჩატარების უფლება და გავლილი აქვს სპეციალური ტრენინგი ვაქცინაციის სახეობის შესაბამისად) შენიშვნა: განსაკუთრებით Pfizer-ის ვაქცინის ადმინისტრირებისას.
· რეგისტრატორი: იმემ-ში აცრის რეგისტრაცია, აცრის ბარათის შევსება, სარეგისტრაციო ფორმის შევსება (ზოგადად ელექტრონულ სისტემებთან მომუშავე პირი, სამედიცინო განათლება არ არის აუცილებელი). ისეთ დაწესებულებაში სადაც ფუნცქიონირებს ერთზე მეტი ბრიგადა, შესაძლოა იყოს ცენტრალური რეგისტრატორი და ამცრელი ბრიგადის რეგისტრატორი
· სარეზერვო ბრიგადა: ბრიგადის შემადგენლობა იგივეა, რაც ძირითადი ბრიგადის, რომელსაც გავლილი აქვს ანალოგიური მომზადება. საჭიროების შემთხვევაში (მაგ. ძირითადი ბრიგადის რომელიმე წევრის არ გამოცხადება) შესაძლებელი უნდა იყოს მათი სწრაფი მობილიზება. ნებისმიერ ამცრელ დაწესებულებას უნდა ჰყავდეს სულ მცირე 1 სარეზერვო ბრიგადა. იმ დაწესებულებებს, რომლებიც მუშაობს ერთდროულად რამდენიმე ბრიგადით შესაძლოა ჰყავდეს 1-ზე მეტი სარეზერვო ბრიგადა, რაც დაწესებულების გადაწყვეტილების საგანია
· მოხალისე (არაა სავალდებულო): რიგების მართვაში დახმარება (მაგ. წითელი ჯვარი, სტუდენტები).
· სუპერვაიზორი დკსჯეც: აცრების წარმოების პროცესზე ზედამხედველობა. ასრულებს საკონტაქტო პირის ფუნქციას საკითხების სწრაფი გადაწყვეტისთვის. 
· სუპერვაიზორი სჯც:  აცრების წარმოების პროცესზე ზედამხედველობა, ნებისმიერი სახის ტექნიკური დახმარება, დღის ბოლოს შესრულებული სამუშაოს ჯამური ანგარიშის შედარება იმემ-ში დარეგისტრირებულ აცრებთან (სატელეფონო კომუნიკაციით ვაქცინაციის პროცესის ან პროცესის კურატორთან).

[bookmark: _Toc67634563]უსაფრთხოების და სხვა ოპერაციული საკითხები
დაწესებულებამ უნდა უზრუნველყოს ვაქცინების უსაფრთხოდ შენახვა ვაქცინაციის მთელი პერიოდის მანძილზე. სივრცეები სადაც განთავსებულია მაცივრები უნდა იყოს მკაცრად დაცული უცხო პირებისგან 24 სთ-ის მანძილზე, დაცვის მაღალი ხარისხით (დაცვის სამსახური, სასურველია კამერები).
დაწესებულებამ უნდა უზრუნველყოს ელექტრომომარაგების ალტერნატიული წყარო ელექტროენერგიის გათიშვის შემთხვევაში.
დაწესებულებამ უნდა უზრუნველყოს მაღალი ხარისხის ინტერნეტკავშირი იმემ-ის შეუფერხებელი ფუნქციონირებისთვის.  
[bookmark: _Toc67634564]ვაქცინების ლოგისტიკა და ცივი ჯაჭვი
2-80 C ტემპერატურული რეჟიმის ვაქცინების 
· მიწოდება დაწესებულებებისთვის ხორციელდება საზოგადოებრივი ჯანდაცვის სამსახურიდან არსებული წესით (დაწესებულებების მიერ). 
· ვაქცინის პირველი მიწოდება მოხდება ვაქცინაციის დაწყებამდე, შემდგომი სიხშირე განისაზღვრება საზოგადოებრივი ჯანდაცვის სამსახურის მიერ.  
ულტრაცივი ტემპერატურული რეჟიმის ვაქცინები
· ვაქცინების მიწოდება დაწესებულებამდე განხორციელდება დკსჯეც-ის მიერ
· ვაქცინის პირველი მიწოდება მოხდება თითოეულ დაწესებულებათან წინასწარი შეთანხმებით, ვაქცინაციის დაწყებამდე სულ მცირე 30 წთ-ით ადრე და შემდგომ არაუმეტეს 2-3 დღის მარაგისა, ხარჯვის ინტენსივობის გათვალისწინებით 

[bookmark: _Toc67634565]ვაქცინაციის სესიის ორგანიზება
[bookmark: _Toc67634566]სამუშაო საათები
ვაქცინაციის სერვისის მიწოდების საათებს განსაზღვრავს დაწესებულება.
ერთი ბრიგადის სამუშაო ხანგრძლივობაა 8 სთ, 1 სთ-იანი შესვენებით. 
[bookmark: _Hlk67632978]სამუშაო დღეები. დაწესებულებებში სადაც  ტარდება იმუნიზაცია ულტრადაბალი შენახვის ტემპერატურის მქონე ვაქცინებით (მაგ.: COMIRNATY® Concentrate for Dispersion for Injection - კომირნატის კონცენტრატი დისპერსიისთვის საინექციო),  ვაქცინაციის სესიები მიწოდებულ უნდა იქნეს 7 დღის მანძილზე (ორშაბათი - კვირა), რომელიც უნდა იყოს უზრუნველყოფილი სარეზერვო ბრიგადების ხარჯზე.  სხვა დაწესებულებებში, სადაც ტარდება რუტინული იმუნიზაცია და/ან რეგისტრირებულები არიან კოვიდ ვაქცინაციის მომსახურების მიმწოდებლად -  კოვიდ აცრები უნდა იყოს მიწოდებული არა-ნაკლებ კვირაში 4 დღის მანძილზე, მათ შორის უქმე დღეებში.

[bookmark: _Toc67634567]მოთხოვნები სივრცეებთან 
დაწესებულებას სასურველია ჰქონდეს იზოლირებული შესასვლელი ვაქცინაციაზე მისული პირებისათვის
აცრებისთვის განკუთვნილი არეალი უნდა იყოს გამოყოფილი სამკურნალო სერვისებისგან 
დაწესებულბებში სადაც ოპერირებს ერთზე მეტი ბრიგადა უნდა გამოიყოს ადგილი ცენტრალური რეგისტრაციისთვის, სადაც განთავსებული იქნება კომპიუტერი რიგების მართვისთვის. სულ მცირე ერთი რეგისტრატორი უნდა გამოიყოს ამ ფუნქციისთვის, რომელიც გაივლის წინასწარ ტრენინგს. 
უშუალოდ ასაცრელი არეალი შესაძლოა მოეწყოს ერთ სივრცეში სადაც განთავსებული იქნება ერთზე მეტი ბრიგადა. დაცული უნდა იყოს ვაქცინაციის კაბინეტის მოთხოვნები (იხ. ბრძანება მუხლი 4). ბრიგადებმა ერთმანეთს არ უნდა შეუშალონ ხელი. ასაცრელი პირისთვის უნდა იყოს უზრუნველყოფილი პირადი სივრცე (მაგ. შირმით გამოყოფა).
ბრიგადებს (ან აცრის კაბინეტებს თუ ბრიგადები ინდივიდუალურ ოთახებშია) უნდა ჰქონდეს იოლად გასარჩევი ნუმერაცია (მაგ.: 1, 2, და ა.შ.) შესამჩნევ ადგილას
ერთ სივრცეში რამდენიმე ბრიგადის ოპერირებისას მაცივარ(ებ)ი უნდა იყოს განთავსებული იმგვარად, რომ პერსონალმა ერთმანეთს არ შეუშალოს ხელი. (იხ. მაცივარის მოთხოვნები ბრძანებაში, მუხლი 4)
აცრის შემდგომი დაკვირვებისთვის უნდა გამოიყოს ცალკე სივრცე. დაკვირვების დროის ინტერვალის გათვალისწინებით (45 წთ).  დაკვირვების სივრცეში ერთდროულად  1.5 მ დისტანციით უნდა განთავსდეს სულ მცირე:  
· 4  პირი - 1 ბრიგადის შემთხვევაში; 
· 8 პირი - 2 ბრიგადის და
· 12 პირი - 3 ბრიგადის შემთხვევაში
· გასათვალისწინებელია სივრცე თანმხლები პირებისთვის 
სივრცეები უნდა იყოს კარგად ვენტილირებული. შესაძლებელია დამატებით გამოყენებულ იქნეს გარეთა სივრცე 
დაკვირვების სივრცეში უნდა იყოს ერთი სამედიცინო პირი (მაგ. ექთანი), რომელსაც უნდა შეეძლოს ალერგიული რეაქციების კლინიკური ნიშნების და სიმპტომების ამოცნობა
დაკვირვების სივრცეში უზრუნველყოფილი უნდა იყოს მშვიდი გარემო.

[image: ]სურათი 1. აცრის სივრცეების ორგანიზების რეკომენდებული სქემა (ბრიგადების რა-ბა დამოკიდებულია დაწესებულებაზე, შესაძლებელია სქემის მოდიფიცირება დაწესებულებაში არსებული რეალობის გათვალისწინებით)


[bookmark: _Toc67634568]ასაცრელი პირის ნავიგაცია 
თუ დაწესებულებაში ოპერირებს რამდენიმე ბრიგადა, დაწესებულებაში მისული ასაცრელი პირი მიმართული იქნება ცენტრალურ რეგისტრატორთან, სადაც მოხდება მისი გადამოწმება პირადი ნომრით ან სარეგისტრაციო კოდით და მიმართული იქნება შესაბამის ამცრელ ბრიგადასთან. 
სასურველია  ყოველი სამუშაო დღის ბოლოს იმემიდან მოხდეს მომდევნო დღეს დარეგისტრირებულ პირთა სიის ჩამოტვირთვა რითაც მოხდება აცრაზე ჩაწერილ პირთა გადამოწმება სისტემის ფუნქციონირების შეფერხების შემთხვევაში. 

[bookmark: _Toc67634569]ასაცრელი კაბინეტის მოწყობა
· იხ. ბრძანების მუხლი 4. ასაცრელი კაბინეტის მოთხოვნებთან დაკავშირებით. 
· ვაქცინაციის კაბინეტში კედელზე უნდა გაიკრას ალერგიული რეაქციების  მართვის პოსტერი, რომელიც ცენტრალიზებულად იქნება მომარაგებული. 

[bookmark: _Toc67634570]ვაქცინაციის რეგისტრაცია
ვაქცინაციის რეგისტრაცია ხორციელდება იმემ-ში რეგისტრატორის მიერ (იხ. ონლაინ ინსტუქცია)
აცრის ბარათის გაცემა
· აცრის ბარათები (სამახსოვრო)ცენტრალიზებულად იქნება მომარაგებული. (იხ. დანართი 1).
· თითოეული ამცრელ ბრიგადას უნდა ჰქონდეს აცრის ბარათები, რომელიც ივსება ხელით: პირის სახელი, გვარი, აცრის თარიღი, ვაქცინის მწარმოებელი, ლოტი (ეწებება ფლაკონიდან), მეორე აცრის დაგეგმილი თარიღი და დრო და გაიცემა ყველა აცრილი პირისთვის. 
· იმემ მოდული იძლევა აცრის ბარათის სერტიფიკატის გენერირების საშუალებას. აცრილი პირის სურვილის შემთხვევაში სერტიფიკატი უნდა ამოიბეჭდოს დაწესებულების მიერ და გაიცეს ხელზე. ეს შეიძლება განხორციელდეს ცენტრალური რეგისტრაციის ადგილზე.
აცრის რეგისტრაცია სარეგისტრაციო ფორმებში 
· აცრის რეგისტრაცია ასევე წარმოებს სტანდარტულ ქაღალდის ფორმებში. (იხ. დანართი 3).
· პროცესს აწარმოებეს რეგისტრატორი აცრის ჩატარებისთანავე
· ყოველი სამუშაო დღის ბოლოს უნდა დაჯამდეს სულ ჩატარებული აცრები და შედარდეს იმემ მოდულში რეგისტრირებულ აცრებთან. 
· ეს ხორციელდება დაწესებულებაში იმუნიზაციის პროცესის კურატორის სატელეფონო კომუნიკაციით სჯც-ს იმუნიზაციაზე ზედამხედველთან, რომელიც თავის მხრივ ამოწმებს დაწესებულების მიერ იმემ-ში რეგისტრირებულ რაო-ბას. შეუსაბამობის აღმოჩენისას, უნდა მოხდეს მიზეზების გამოვლენა და კორეგირება იმავე დღეს. 
· ქაღალდის ფორმები უნდა შეინახოს ამცრელ დაწესებულებაში აცრების დასრულებიდან 6 თვის მანძილზე.

[bookmark: _Toc67634571]დოზების დანაკარგი
· აცრების ჩატარება ვაქცინების მინიმალური დანაკარგებით არის კრიტიკულად მნიშვენლოვანი, ამასთან ერთად აცრაზე გამოცხადებული პირების უკან გაბრუნება თავიდან უნდა იყოს აცილებული. შესაბამისად, გამოყენებული უნდა იყოს სხვადასხვა მიდგომები:
· ცოცხალი რიგით მოსული პირების აცრა
· შემდეგი დღეებში ჩაწერილი პირების გაფრთხილება და მოწვევა აცრაზე
· სუპერვაიზორისთვის ინფორმაციის მიწოდება რომ მოხდეს აცრას დაქვემდებარებული სხვა პირების სწრაფი მობილიზაცია.

[bookmark: _Toc67634572]მეორე დოზა 
[bookmark: _Toc67634573]მეორე დოზაზე გაფრთხილება
მეორე დოზაზე გაფრთხილება მნიშვნელოვანია ვაქცინაციით სრულყოფილი მოცვისთვის
გაფრთხილება უნდა მოხდეს პირველი დოზის ჩატარების შემდეგ. 
· AstraZeneca-ს ვაქცინის მეორე დოზა კეთდება მე-8 კვირას. 
· Pfizer/BioNTech ვაქცინის მეორე დოზა კეთდება 21-დან 28-დღემდე პერიოდში.
რეკომენდებულია მეორე დოზის მიწოდების თარიღი აღინიშნოს აცრის სამახსოვრო ბარათზე მეორე დოზის გრაფაში და პირი გაფრთხილდეს რომ დარეგისტრირდეს მეორე დოზაზე რიგების მართვის სისტემით. გაფრთხილება მიუვა sms შეტყობინებით  აცრამდე 1 დღით და 1 სთ-ით ადრე. 
სთხოვეთ აცრილ პირს თან იქონიოს აცრის ბარათი მეორე დოზაზე ვაქცინაციისას. თუ აცრილ პირს აქვს სმარტფონი სთხოვეთ გადაუღოს აცრის ბარათს ფოტო. 

[bookmark: _Toc67634574]იმუნიზაციის შემდგომ განვითრებული არასასურველი მოვლენები (იშგამ)
იხილეთ ბრძანების მუხლი 6
დადგენილი წესის თანახმად იშგამებზე შეტყობინება სასწრაფო წესით (24 სთ-ში) უნდა განხორციელდეს შესაბამის ქალაქის/ რაიონის საზოგადოებრივი ჯანდაცვის ცენტრში (იმუნიზაციაზე პასუხისმგებელ პირთან) ნებისმიერი ხელთარსებული საშუალებით, დამტკიცებული სასწრაფო შეტყობინების ფორმით. 
COVID-19 ვაქცინაზე განსაკუთრებული ინტერესის გამო, იმუნიზაციის შემდგომ განვითარებული სერიოზული შემთხვევის დროს (სიცოცხლისთვის საფრთხის შემქმნელი, ჰოსპიტალიზაცია, სიკვდილი) შეტყობინება დაუყოვნებლივ უნდა განხორციელდეს 

